
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
সুদীর্ঘকাল তারার আলাে


 


সুদীর্ঘকাল তারার আলাে মােমের বাতির দিকে

তাকিয়েছিল দুজন ওরা: শান্ত কক্ষে নীল জানালার পাশে

কাছাকাছি দুটো তারা: আলােকবর্ষ অনেক আলােকবর্ষ গেলে পরে

কাছে কাছে থেকে তারা রবে কি প্রবাসে?

এই তারাটির আলাে গিয়ে পড়বে না কি অপর তারার বুকে

মনের গভীরতম সুখে—সমস্ত অসুখে?

এ নক্ষত্র ঝরে গেছে হয়তাে তখন কালের নিয়মে

ও নক্ষত্রে পৌছাতেছে হয়তাে তখন সে অনুপম মৃত তারার আলাে

এমনি পটভূমির ভুলে, কি আমাদের সময় ফুরাল?

ফুরিয়ে যাক-ভুল তাে নয়, সে ভুল যদি সত্য মনে হয়

জীবিত বা মৃত তারা বিশ্ব-অন্ধকারের আড়াআড়ি

অন্য মৃত বা জীবিত তারার দেখা চেয়ে

সময় কি শেষ করতে পারে? আমরা তাে তা পারি।


ঐ তাে নারী বসে আছে হয়তাে মৃত তারা;

এই তাে আমি তাকিয়ে আছি তারার আলাের মতাে

আমরা দুজন অতল অমায় হয়তাে নিভে গেছি;

পাশাপাশি জুলেছিলাম, অনন্তকাল জুলছি; প্রেমের অনির্বাণ-স্বভাববশত।




৮০












[image: ]

[image: ]

'https://bn.wikisource.org/w/index.php?title=পাতা:বনলতা_সেন_-_জীবনানন্দ_দাশ.pdf/৮৬&oldid=1668203' থেকে আনীত


				
			

			
			

		
		
		  
  	
  		 
 
  		
  				০৬:৫০, ৫ ফেব্রুয়ারি ২০২২ তারিখে সর্বশেষ সম্পাদিত
  		
  		 
 
  	

  
	
			
			
	    ভাষা

	    
	        

	        

	        এই পাতাটি অন্য কোনো ভাষায় উপলব্ধ নয়।

